
GOUVÈNÈ CUOMO ANONSE NOUVO KONDISYON ADMISYON POU PWOGRAM PREPARASYON 

PWOFESÈ SUNY YO 

 

 

Sa reponn ak Diskou sou Angajman Eta a pou l Seleksyone Meyè Kandida  nan Kolèj ak Inivèsite SUNY 

atravè Ogmantasyon Egzijans Akademik yo pou Rantre nan Pwogram Fòmasyon Pwofesè 

 

 

Gouvènè Andrew M. Cuomo te anonse jodi a Konsèy Administrasyon State University of New York 

(SUNY) adopte yon mezi li remèt bay Rektè SUNY a ki egzije nouvo kondisyon admisyon pou kandida 

pwofesè ki pral rantre nan kolèj ak inivèsite SUNY yo. Nouvo mezi Konsèy la reponn ak Diskou 2013 

Gouvènè a sou Angajman Eta a pou l kontinye rezoud pwoblèm kalite pwofesè atravè elevasyon nivo 

nòm rekritman yo. 

 

“Kalite sistèm edikasyon siperyè New York la chita sou prezans meyè pwofesè ki pi entelijan yo nan sal 

klas nou yo pou anseye elèv nou yo,” te deklare Gouvènè Cuomo. “Nouvo kondisyon admisyon sa yo 

pral ede garanti n ap rekrite kandida esepsyonèl pou fòme elèv ki nan eta nou an.  Mwen salye aksyon 

SUNY an pou l kontinye lite pou nòm pi elve ak meyè rezilta.”  

 

Aksyon sa respekte rekòmandasyon Nouvo Komisyon Refòm Edikasyon NY la pou pwogram preparasyon 

pwofesè ak direktè lekòl SUNY ak CUNY yo ogmante kondisyon admisyon yo. Sa pral fèt atravè yon tès 

admisyon, tankou Graduate Record Examinations (GRE), pou verifye kandida yo se vreman meyè yo epi 

yo konpetitif sou plan akademik ak tout elèv diplome, san konsiderasyon metye yo anvizaje pou yo fè a. 

Anplis, SUNY ogmante kondisyon admisyon pou pwogram preparasyon pwofesè ak direktè nan 3.0 GPA 

pou pi piti.  

 

SUNY gen plis pase 17 pwogram preparasyon pwofesè epi founi apeprè 25% nan pwofesè Eta New York; 

mezi pou adopte tout de rekòmandasyon Komisyon an se yon gwo pa annavan nan garanti meyè 

kandida ap anseye elèv nou yo. 

 

“Timoun New York merite pwofesè ak mentò esepsyonèl, epi nouvo kondisyon admisyon SUNY egzije yo 

pral garanti tout elèv, ak lekòl kote y ale yo, ka reyisi pi byen,” te deklare Rektè SUNY a, Nancy L. 

Simpher. “SUNY prepare plizyè milye pwofesè ak direktè lekòl New York chak ane epi atravè elevasyon 

nivo sa, nou ka ede amelyore rezilta edikasyon yo nan New York. N ap remèsye Gouvènè Cuomo pou 

devouman li pou edikasyon ak batay lap mennen pou tout elèv nou yo.”  

 

Alòske sistèm lekòl ki pi pèfòman nan mond lan souvantfwa rekrite pwofesè ak direktè lekòl yo pami 

meyè elèv lise ak kolèj yo, sèlman 30 pousan pwofesè peyi a soti nan tyè siperyè klas diplome yo. Nan 

peyi ki gen sistèm edikasyon pi solid yo, kandida pwofesè soti nan meyè 10 pousan klas tèminal lise 

oubyen kolèj. Nan New York, yo pa mande fiti pwofesè yo ankenn nòm minimal nan tout eta a pou 

rantre nan pwogram preparasyon pwofesè. Mezi sa se yon lòt pa annavan ka fèt paske New York ap 

mete pwofesè pi byen prepare yo devan elèv nou yo atravè kreyasyon  yon nivo elve pou rantre nan 

domèn edikasyon an pou yo ka bay yon edikasyon nivo mondyal.  

 

Nan mwa avril 2012, Gouvènè Cuomo te kreye Nouvo Komisyon Refòm Edikasyon NY la. Atravè 

Komisyon an, Gouvènè a te mete chita ansanm dirijan ki soti nan tout eta kap bay divès pèspektiv pou 

kreye yon plan daksyon ki pou ranfòse sistèm edikasyon Eta a. Itilizasyon konsèy spesyalis sa yo se rezilta 

plizyè reyinyon, Komisyon an te pwodi yon rapò preliminè ki te gen ladan rekòmandasyon Gouvènè a te 

adopte epi vote nan pwosesis bidjè Eta a.  

 

Preparasyon pwofesè ak direktè lekòl se prensipal misyon State University of New York depi lontan, ak 

onz kanpis ki anvan sa te kolèj fòmasyon pwofesè eta. Grasa mezi sa SUNY monte leve nivo a pou 

pwogram preparasyon pwofesè epi trase egzanp pou lòt pwogram swiv epi te prezante bay distri yo 

kalite diplome sistèm lan oblije pwodi. 

